Емель ключ
Типöсиктсянь кайигöн, Одыбö вотöдз, важ туй кузяыс медводз воас ичöтик коми грезд – Емель. Тасянь Одыбöдзыс сизим верст на. Рочöн грездыслöн нимыс Ивановск. Со тадзи: рочöн -  Ивановск, а комиöн – Емель. Кыдзи бара-й артмöма тадзисö-а? Ивановскыс эськöн, гашкö, артмöма Иванов овысь. Кызвын олысьыс грездас Ивановъяс да. А вот Емель нимыс кытысь?

Рочсиктын (рочöн кö, Русановскын) овліс пöльö. Ме кор тöдмаси сыкöд, а вöлі тайö 1978-öд воын, пöрысь нин зэв вöлі, 86 арöса. Но кок йылас чож на вöлі да зэв бур паметя. Уна ветлöм-мунöм морт. Тайö пöльыс вöлі Сергей Микипер Кузьма. Матігöгöрсаыс ставныс вöлі шуöны сійöс Кузьма дядьöн. 
Зэв шань да быдöнöс пыдди пуктысь мортöн вöлі Кузьма дядь. Ок и унатор сійö вöлі тöдö да висьтавлö. Унатор аддзывлöма, уналаын вöвлöма. Öд чужлöма сійö кольöм нэмын на, 1892-öд воын (кувсьыліс 1980-öд воын 88 арöсöн). Служитлöма Отечестволы, кыдзи ачыс шулывліс, верой и правдой 13 во. Вот Кузьма дядь и висьтавліс Емель лоöм йывсьыд. Сэтчö пö, Ювана чой дорас, медводз овмöдчылöма Емель нима морт. Олöма морт нин пö вöлöма. Сійö, вöлöм, чери кыйöм помысь и олö. Дзоляник керкаö овмöдчылöма, Ньывсер юсяньыс неылö, Ювана чой йылас, сьöд вöр шöрас да öтнасöн и олö вöлöм да чери кыйö. А сэсся нин овмöдчöмаöсь мукöд кыйсьысь-вöралысьяс. А грездыс сэсся сідзи Емель нимöн и кольö öніöдз.

Емель грездыс пукалö бура гажа местаын, чой вылын. Матын шлывгö-визувтö Ньывсер ю. Важöн ыджыдкодь жö вöлöма.

Вöлöма тані начальнöй школа и лавка, скöт картаяс и конюшня. А öні Емель грезд пöрысьмöма дзикöдз. Кольöма дас овмöс. Кызвын олысьыс пенсионеръяс. И абу нин тані важöн ни школа, ни лавка, ни скöт картаяс.
Со тайö Емель грезд дорас, катыдланяс эм зэв интереснöй, мойдын кодь места.

Ювана чой йывсяньыс да уліöдзыс, чой бокас быдмöны зэв кузь да кыз, улісяньыс сук лыска пöрысь козъяс. Налöн кыз да топыд вужъясыс тыдалöны му веркöсас.  Улынджык нин быдмöны быдпöлöс коръя пуясыс. А пуяс пöвстас мортысь джуджыдджык быд пöлöс будмöгыс, туруныс. Кöнкö, пуяс вылас китшкöны-пинясьöны катшаяс, кравзöны ракаяс, дзользьöны-сьылöны лэбачьяс, лэбалöны мазіяс да малямушъяс. А со дзор коз пу бердас ыджыд кодзувкоткар. Мича, шондіа луныс да кодзувкотыс жуöмöн жуö. Юышта сöстöм ловъя ключ васö, мыссьышта шонді югöръясöн ворсöдчысь ванас да быттьö дас во шыбита пельпомъяс вылысь. А лов вылын лоö сэтшöм кокни, лöсьыд да гажа. И нимкодь сыысь, мый эмöсь миян чужан муын татшöм мича да гажа местаясыс, миянлысь олöм югзьöдан да гажöдан ключьясыс.

     Между Троицком и Нившерой стоит маленькая деревенька Ивановск или Ивановка. От нее до Нившеры семь километров. Почему называется Ивановск, это понятно. Ведь здесь живут, в основном, Ивановы. А откуда взялось название Емель?
 В Русановской жил дед. Я с ним познакомился в 1976 году, ему было уже 86 лет. Но был быстрый на ногу и отличался хорошей памятью. Много повидал в жизни. Звали его Кузьма. 

     Много знал, много интересного рассказывал. Родился в 1892 году, служил Отечеству верой и правдой 13 лет. Он и рассказал о происхождении деревни. Когда-то давно первым поселился уже немолодой мужчина, звали его Емель. Рыбачил, этим и жил. Жил  один в маленькой избушке.

А уже потом здесь поселились другие охотники. Вот в честь первого жителя и называется деревня Емель.

    Деревня расположена на берегу реки Нившеры, на красивом месте. Были здесь начальная школа, магазин, скотный двор и конюшня. В настоящее время здесь живут только пенсионеры, 10 дворов. И давно уже нет ни магазина, ни школы…

      В верхнем конце деревни есть очень красивое место. Вдоль  ручья растут старые  ели. Их крепкие корни видны на поверхности. Пониже растут разные  лиственные деревья. Между ними выше человеческого роста различные травянистые растения. Птицы поют, летают пчелы, осы. 

Возле седой ели большой муравейник. В жаркий солнечный день муравьев видимо-невидимо копошится.  Выпью ключевой воды, умоюсь, и как будто 10 лет скину с плеч. И на душе становится светло и хорошо. Радостно оттого, что есть у нас такие красивые места, такие чистые и светлые  ручьи. 

   Г. Попов.

